Класс шагат.

Тема: Аван кечыже.

Цель: - йоча-влакым «Аван кечыже» пайремын историйже дене палдараш;


  - Российыште да моло эллаште тиде кечым пайремлыме нерген шинчымашым пойдараш;


  - авам йöраташ, пагалаш тудлан полшен шогаш кумыландаш;

  - порылыклан да ужын-шижын мошташ туныкташ.

Класс шагатлан кўлеш материал: компьютер, экран, проектор, презентаций, магнитофон, «Йоча муро» диск, доскаште йоча-влакын «Аваемын йöратыме пеледышыже» сўрет-выставка.
Класс шагатын эртымыже.

I. Ончылмут.

Туныктышо. Поро кече, йоча – влак! Тачысе класс шагатнам  Галина Рыбакован возымо сылне почеламутшо  дене тўналме шуэш.  
Классыште  марий сем йонга.Тунемше  «Ава!» почеламутшым  лудеш.
Ава – могае ныжылге шомак.

Ава – эн первый ойлымо мутем…

Ме тиде мутым эреак шыман

Каласена, чон кумылнам пыштен.

Ава шўм-чон ок йўкшö нигунам,

Эреак шошо семын пеледеш.

Да кече гае шокшыж ден мемнам –

Кеч-куш она кай – порын леведеш.
Туныктышо.


«Ава» деч шерге мут тӱняште уло мо? Уке, очыни, вет кажне айдемылан илышым ава пӧлекла. Санденак, авам моктен, поэт, писатель, композитор, мурызо-влак чапле деч чапле почеламутым, онай ойлымашым, повестьым, сылне деч сылне мурым возат.

 Кажне айдеме, «ава» шомакым колын, шинчаончылныжо шке йöратыме аважын чурийжым ужеш, шыма йўкшым колеш. Вет тиде айдеме мемнам шочын вочшо изи падыраш гыч тўналын ончыклык корным ойырен налше айдеме мартен ончен кушта.
 

Тўняште кажне айдемын шке шочмо аваже уло. Тудо мыланна эн чот шерге, эн лишыл, эн поро.  Аван шўмжö кече гай ырыкта.   Мемнам тудо эре чамана. Мемнан верч азаплана. Ава кечыйол гаяк шокшо кумылан, канде кава гаяк волгыдо шинчан улеш. Туддеч мотор нигöат уке. 

«Ава – икте, кече – икте», - арам огыл марий калык тыге ойла.
«Авай, тылат муро». Мутшо Е.Логинован, семже В. Осиповын. 

Йоча-влак мурат.
II. Тема да цель дене палдарымаш.
1-ше слайд «28 ноябрь – АВАН КЕЧЫЖЕ»

Туныктышо.

Тачысе класс шагатнам Аван кечыжлан  пöлеклена. Аван шуктымо пашажым аклен, ўдырамаш-авам пагален, тўнямбалне Аван кечыжым палемдаш тўналыныт. 

2-шо слайд.

Вожшо тудын акрет Грецийыш нангая. Эше 1600 ийыште шошым, мланде иланыме жапыште, рушарнян грек-влак юмо-влакын авашт Реен пайремжым эртареныт. 

3-шо слайд.

Российыште Аван кечыже  пайремым президент Б.Н. Ельцинын 1998 ий 30 январьысе пунчалже почеш ноябрьын пытартыш рушарнянже пайремлаш палемдыме. Историйыште тидын деч волгыдырак пайремым, очыни, муашат ок лий.

III. Темышке куснымаш.
Тўнямбалсе моло пайрем-влак дене танастарымаште Аван кечыже  эше пеш самырык улеш.  Тиде кечын ик икшыват, лийже кеч самырык, кеч суремаш тўналше ўпан, аважым шарналтыде да саламлыде ок код. 
4-ше слайд.
«Вес эллаште Аван кечыжым пайремлымаш».

США-ште тиде кечым 1910 ийыште американка Анна Джервисын тыршымыжлан кöра палемдаш тўналыныт. Тиде самырык ўдырамаш 11 йочам ончен куштышо, ўмыр лугыч лийше аважым шарныме да тўнясе чыла авам жаплыме лўмеш идалыкыште ик кечым нунылан пöлеклаш йодын. Тыге президент Вильсонын кумылжым савырен кертын.

 Ынде майын кокымшо рушарнянже Аван кечыжым США-ште гына огыл, моло элыштат палемдат: Австралийыште, Бельгийыште, Данийыште, Литваште, Мальтыште, Норвегийыште, Турцийыште, Швецийыште, Францийыште, Японийыште. Германийыште (икымше гана 13 май 1923 ийыште), Финляндийыште (1927 ий гыч), Украиныште (1929 ий гыч), Эстонийыште (1992 ий гыч) тиде кечым пайрем семын эртарат.
5-ше слайд.
Арменийыште – 7 апрельыште; 

Белоруссийыште – 14 октябрьыште (1996 ий гыч);

Грецийыште – 9 майыште;

Грузийыште – 3 мартыште;

Испанийыште, Португалийыште  – 8 декабрьыште;

Польшышто – 26 майыште;

Узбекистаныште – 8 мартыште;

Аргентиныште да Индийыште – октябрьыште;
6-шо слайд.

Кажне элыште илыше калык Аван кечыжым шке семынже пайремла. Айста, ўдыр-рвезе-влакын изирак сообщенийыштым колышт налына.
Тунемше-влак Аван кечыжым тўрлö эллаште кузе эртарыме нерген кўчыкын каласкален кодат.

 1-ше тунемше. Австралий элыште тиде кечын кугурак ийготан икшыве-влак аваштлан пöлекым налын пöлеклат,  а изирак ийготан йоча-влак – пеледыш ден открыткым.


2-шо тунемше. Бразилийыште школышто тунемше-влак ава-шамычлан концертым ончыктат да шке кид дене ыштыме пöлекым кучыктат.

3-шо тунемше. Италийыште ава-влаклан пайрем кечын икшывышт пеледыш аршашым кучыктат, изирак пöлекым пуат да аваштым йöратымышт нерген ойлат.

4-ше тунемше. Канадыште Аван кече годым авалан кўмыж-совлам йöршын огыт мушкыкто. Эрдене эрак кынелын, аваштын эн йöратыме кочкышыжым ямдылат да аваштым сийлат. Тыгак тиде кечын аваштлан кугу пеледыш аршашым кучыктат.

5-ше тунемше. Германийыште авалан пöлекым ыштат, 12 роза пеледышым пöлеклат, шокшын гына шупшалыт  да маныт: «Авай, ме тыйым нигунам огына мондо, мемнан илышыштына улметлан кугу тау».

6-шо тунемше. Японийыште пайрем кечын йоча-влак мотор вургемым чиен, онышкышт гвоздике пеледышым пижыктат. Кöн аваже ила – йошкар гвоздике пеледышым, а кöн илыш дене чеверласен – ошым.

7-ше тунемше. Финляндийыште тиде кечын уремлаште флаг-влакым сакалат, йоча-влак аваштлан пöлекым пöлеклат, ача-шамыч ўстембаке пайрем сийым погат.

Туныктышо. Шуко эллаште Аван кечыжым тўрлö семын палемдат гынат, тиде кечын авалан эн поро, эн ныжыл шомакым каласыме шуэш. Айста, меат шкенан йöратыме авайналан шке возымо изирак почеламутнам пöлеклена.

7 – 15-ше слайд-влак  «Мыйын йöратыме аваем».

Йоча-влак шке шонымо почеламутыштым аваштлан пöлеклат. Ава-влакын фотошт – слайдыште.
Аваем! Аваем!

Моткоч мый тыйым йöратем!

Куан кумыл ден öндалын

Тылат аршашым пöлеклем.




Кугергина Инна.

Мый(ы)н авамже пешак поро,

Сай чонан да кумылзак.

Тореш мутым ом пелеште,

Йöратем авам пешак.




Кошпаева Надя.

Аваем моторем,

Мыйже тыйым йöратем.

Воштылалын, куаналын,

Пеледыш аршашым кучыктем.




Алметева Дарина.

Йöратем мый тыйын ныжыл йўкым,

Эн шокшо, ласка шомакет пеленем.

Ом мондо тыйын лывырге кидетым,

Эн лишыл айдеме улат аваем.




Березина Маша.

Йöратыме авай деч посна

Илен она керт ик кечат.

Авай, тый улат куанна,

Чевер кече гай шыргыжат.




Шамова Даша.

Ава икте вел тўняште,

Ава чылалан кўлеш.

Шыма тудын пешак кидше,

Шокшын-шокшын öндалеш.




Пехметова Настя.

Аваем пешак мотор,

Поро, ныжылге, ласка.

Мый авамым йöратем,

Ом керт ик кечат посна.




Киндулова Валерия.

Моя мама дорогая, 

Очень я тебя люблю.

Будь ты счастлива, родная,

Как же я тебя ценю.




Ямбулатов Никита.

Мамочка милая,

Наша любимая.

Будь всегда счастливая

И такая же красивая!




Медведев Саша.

Мамочка любимая, всё  о нас заботишься:

Ты укладываешь спать, не забыв поцеловать.

Теплотой своей согреешь, на ночь сказку почитаешь,

Как же я тебя люблю и спасибо говорю.


                     Почаев Дима.

16-шо слайд

«Ава мутын тўрлö йылме дене йонгымыжо».

Англичанла – мазэ

Немычла – муттер

Грузинла – дэда

Киргизла – апа

Украинла – ненька

Рушла – мама

Белорусла – маци, матуля

Марла - ?

17 – 18-ше слайд-влак

«Аван медальже».

Ик тунемшын  шуко шочшан коваже  нерген кўчыкын каласкалымыже..

Туныктышо.


Мландўмбалне поро деч поро, ныжылге ен -  ава.

Кукнур селаштына поро кумылан да тыматле койышан ўдырамаш-пенсионерка, ава, кова, сай пелаш, Пехметова Зоя Семёновна ила. Поро кумылан улмыжлан кöра Зоя Семёновнам икшыве ден уныкаже-влакат, пошкудо ден палымыже-влакат пагалат. Шке коваж нерген Настя Пехметова каласкален пуа.

Тунемше.
 Зоя ковамын «Аван медальже» уло. Тыгай медальым тудлан  5 йочам ончен куштымыжлан пуэныт.  Кочам, Пехметов Семён Николаевич, дене пырля икшывыштым: Светлана кокамым, Эдуард ачамым, Колю, Сергей, Костя изам-влакым,  поро да пашаче айдеме лияш туныктеныт. Нунылан шинчымашым погымаште, профессийым налмаште тўн энертыш лийыныт. Мый ковамым пеш йöратем, пагалем, чаманем,  тудын дене кугешнем веле.

19 – 24-ше слайд-влак «Российын ава-влакше».


Туныктышо. 

Ава ила шочшыжлан, пўтынь сай айдеме тукымлан.  Ава ончен куштен шемер калыкым, куллык гыч утарыше кугу он-влакым. Айста ончал лектына Россий элнан кумдан палыме ен-влакын аваштым.
IV. Класс шагатым иктешлымаш.
Туныктышо.

Ава - илышыште эн пагалыме, эн шерге. Тудын деч лишылрак да шергырак нимат уке. Кажне ава, икшывым шочыктымек, тудын ончыкылыкшо верч шкем чаманыде тырша, порылык шўлышеш  кушта. Ава йочам илаш туныкта. 
Калыкын уш-акыл поянлыкше дене шындаралтше шочмо йылмылан кумыланда. Тудо ньогажлан вий-куатым пуа, курымашлык поянлык-влакым умылаш полша. Айста, меат шке аванам нигунамат огына мондо, огына орло, эре чаманаш, йöраташ, перегаш тўналына.

Ава – эн поро, ныжыл мут тўняште,

Эн шерге да пагалыме мылам.

Чыла чонанын уло шке аваже,

Да мые эн чот пиалан улам.

Ик мутым ўдырланже пелешта гын,

Шонет, пеледыш пуйто пеледеш.

Паша коклаштак мурым муралта гын,

Шўмем тудден пырля мураш ўжеш.

Ава мемнам тыршен онча вел огыл,

Тыгак эн сай айдем лияш ўжеш.

Тўняште ыште чылалан тый порым,-

Тунам гына вет илыш пеледеш.




Наталья Яндемерова.

